
DITAELO   
 
1. Pampiri e, e arogantswe ka dikarolo di le THARO e leng A, B le C.  
 

KAROLO YA A: Tlhamo   (50) 
 

KAROLO YA B: Ditlhangwa tse dileele tsa tirisano gammogo le ditlhangwa  
 tse di dirisang mekgwa e e farologaneng ya tlhaeletsano. 

  
(30) 

 
KAROLO YA C: Ditlhangwa tse dikhutshwane tsa tirisano/tshupetso/  
 tshedimosetso/pono/gammogo le ditlhangwa tse di dirisang 
 mekgwa e e farologaneng ya tlhaeletsano 

  
 
(20) 

 
2. Baithuti ba tshwanetse go araba potso e le NNGWE go tswa mo karolong 

nngwe le nngwe.   
 

 
3. Karolo nngwe le nngwe e simololwe mo tsebeng e ntšhwa, mme kwa 

bokhutlong jwa karabo moithuti a thalele. 
 

 
4. Tlogela mola mo magareng a dikarolo tsa gago.  
 
5. Kwala sentle ka mokwalo o o buisegang.  
 
6. Tlhokomela mopeleto le popego ya dipolelo.  
 
7. Baithuti ba tla abelwa maduo a go dira lenaneo la thulaganyo, go tsereganya 

le go buisa tiro ya bona pele ba araba dipotso.  

KAROLO YA A:  TLHAMO 
 
POTSO 1 
 
Kwala tlhamo ya boleele jwa mafoko a a ka nnang 250 – 300 ka NNGWE fela ya 
ditlhogo kgotsa ditshwantsho tse di neilweng. Fa o dirisa setshwantsho go kwala 
tlhamo, o neele setlhogo.  

  

 
1.1 Re lebile ngwaga wa 2010 ka tlhoafalo le tsholofelo ya diphetogo tse di tla 

tokafatsang matshelo a Maaforikaborwa.  Anela ka botlalo. 
 
[50] 

 
KGOTSA 

 
1.2 Leba baeteledipele ba ba mo ditshwantshong tse di latelang, mme o kwale ka 

ga mongwe wa bona. 
 

 

 
 
 
 
 
 
 
                          
 
 
 
 
                                                            Nelson Mandela 
 
 
 
 
 
 
 
 
 
 
 
 
 
  
 
 
 
                                                               Thabo Mbeki 

                                                       [Polelo ya ka:  PM Kgatla le MM Ledwaba]  [50] 
 

KGOTSA 

1.3  Tiriso ya diritibatsi, tsholo ya dibetsa le botlhokatsebe di koafatsa ikonomi ya 

naga ya rona. 
 
[50] 

 
KGOTSA 

 
1.4 Kgodiso ya ngwana mo lelapeng e na le seabe mo bokamosong ba gagwe. [50]
 

KGOTSA 
 
1.5 Meaparo le mekgabo e e rileng e ntshitse basetsana batswasetlhabelo ba 

petelelo le tšhono ya go fetelelwa ke bolwetse ba Lebolelamading (HIV/Aids). 
A o dumelana le se kgotsa o ganetsana le sona?  Tlhalosa. 

 
 
[50]

 
KGOTSA 

 
1.6 Leba setshwantsho se se latelang o lebile kgatako ya ditshwanelo tsa bana.  
 
 
 
 
 
 
 
 
 
 
 
 
 
 
 
                                                                      [Segarona, EE Pooe le ba bangwe]                                         [50] 
 

 
 
 

                                                            PALOGOTLHE YA KAROLO YA A:   50 

KAROLO YA B:  DITLHANGWA TSE DILEELE TSA TIRISANO 
 
POTSO 2 
 
Araba potso e le NNGWE fela mo karolong e.  Karabo e nne boleele jwa mafoko a a 
ka nnang 120 – 150 (diteng fela).  

  

 
2.1 Leba setshwantsho se se fa tlase, mme o kwalele molaodimogolo wa tsa 

Katlaatleloloago memorantamo o mo go ona o ngongoregang ka se se 
tlhagisiwang/sedifadiwang ke setshwantsho. 

 

 
 
 
 
 
 
 
 
 
              
 
 
 
 
 
                                                                                  [Segarona, EE Pooe le ba bangwe] 
                                                                                                                                                  [30] 
 

KGOTSA 
 
2.2 Kwalela mookimogolo wa tikologo ya lona lekwalo, mme o mo kope go tla go 

ema baithuti ba sekolo sa lona ka lefoko tebang le tshwaetso ya bolwetse jwa 
lebolelamading.  Tshikinya letlha le le maleba le nako e go ka kgonagalang 
go kopana ka yona.  Naya mabaka a a utlwalang go bontsha botlhokwa ba 
kopo e. 

 
 
 
 
[30] 

 
KGOTSA 

 
2.3 Kwala lenaneotema le metsotso ya kopano ya khuduthamaga ya komiti ya 

selegae ya kgaolo ya ga lona e e neng e tshwerwe ka 23 Mopitlwe 2007 ura e 
le ya bongwe thapama (13:00) mabapi le matlakala a a latlhelwang gongwe le 
gongwe. 

 
 
 
[30] 

 
KGOTSA 

 
2.4 O moeteledipele wa mokgatlho wa baithuti, mme o tlhophilwe go rulaganya 

moletlo wa taelano ya baithuti ba Kereiti ya bolesome le bobedi.  Kwala  puo 
e o tla neelanang ka yona go eleletsa baithuti ka wena botshelo jo bontle.  

 
 
[30] 

 
                                                                  PALOGOTLHE YA KAROLO YA B:  30 

KAROLO YA C:  DITLHANGWA TSE DIKHUTSHWANE TSA TIRISANO 
 
POTSO 3 
 
Araba potso e le NNGWE fela mo karolong e.  Karabo e nne boleele jwa mafoko a a 
ka nnang 80 – 100.  

  

 
3.1 Sekolo sa lona se tlhoka morutabana yo o tla rutang bana Setswana le 

Seesimane mo Kereiting ya bolesome le bobedi mo kotareng ya ntlha ya 
ngwaga  wa 2008.  Phasalatsa phatlhatiro eo.  

 
 
[20] 

 
KGOTSA 

 
3.2 O molebeledi wa sekolo se se rileng, mme o kopilwe ke mogokgo go baya 

dinokwane tse di senyang leitlho.  Kwala bukatsatsi ya malatsi a le matlhano 
o lebile ditiragalo tsa bosenyi tse di neng di diragala mo sekolong ka tatelano. 

 
 
[20] 

 
KGOTSA 

 
3.3 O Ratoropo mo motseng wa lona.  Kwala posekarata e mo go yona o 

laletsang sekolo sengwe go tla moletlong wa jalo ya ditlhare mo lefelong la 
lona. 

 
 
[20]

 
                                                                          PALOGOTLHE YA KAROLO YA C:  20

 
                                                                                           PALOGOTLHE:  100 

 


